
Gearrscannan deich néiméad ar thaid é Ireland: The Melody Isle a eisiodh sa mbliain 1934
agus até le fail ar an Idirlion.' T4 sé mar chuid de shraith gearrscanndn taistil a choimisitinaigh
an comhlacht léirithe cailitiil Metro-Goldwyn-Mayer. Meiricednach darbh ainm James
A. FitzPatrick a stitiir — fear a bhain cail amach as a chuid scanndn taistil a rinneadh ar
fud an domhain sna 1930di, 1940di agus 1950di — agus ba mhinic le FitzPatrick feidhmiu
mar scribhneoir, léiritheoir agus reacaire ar na cldir seo chomh maith (IMBd). Léiria
sdch maoithneach a thugtar ar Eirinn na linne sa scannan agus i gceanna eile mar é a rinne
FitzPatrick; ceol meidhreach agus amhrdin mhénla ghramhara leithéidi Mother Machree
agus Where the Shannon River Flows le cloistedil sa gculra. Cé go dtugann an reacaire eolas
faoi na radharcanna a thaispedntar, ni bhactar le cruacheisteanna a phlé; diritear ar an taobh
dearfach i gcénai (Meehan 1971). Is costiil gur admhaigh FitzPatrick féin gur in aon turas a
rinneadh sin mar go raibh imni air nach nglacfai leis isteach i dtiortha dirithe da ndéanfai a
mhalairt (IMBd). D4 bhri sin ni scannén doimhin faisnéise ¢ Ireland: The Melody Isle, ach
scanndn éadrom taistil, ach ina ainneoin sin tégadh radharcanna neamhghnacha ar ddar mér
spéise iad. Tugann siad léargas duinn ar ghnéithe den saol mar a bhi i dtus na 1930di nuair
nach raibh méran scanndnaiochta dé leithéid ar siul agus léirionn siad coinniollacha agus

bealai maireachtéla traidisiinta a chuaigh i 1éig sna blianta a lean.

1 Féach “The Travel Film Archive’: https://www.travelfilmarchive.com/home.php. T4 leagan lanscéiledin

curtha ar fail acu ar YouTube chomh maith: https://www.youtube.com/watch?v=vbk6CgE_ZpY. Cé gur

1934’ até luaite leis an scanndn ansin ta 1932 luaite in diteanna eile, mar shampla, i mbunachar scannan
agus teilifise Choldiste na Trionoide: https://www.tcd.ie/irishfilm/showfilm.php2fid=38843.

San alt seo direofar ar mhir ghearr de Ireland: The Melody Isle, a tégadh i nDoire an
Fhéich, Casla, i gCo. na Gaillimhe agus a thaispednann mdin 4 tabhairt go céibh 4itidil agus
& luchtd ar bhaid seoil ar mhaithe len i a dhiol nios faide 6 bhaile. De réir mar a thuigim is
é seo an piosa fise is sine dé bhfuil ann a léirionn an cheird seo a raibh an oiread tébhachta
1éi trath, agus tégadh é nuair a bhi an obair f6s lirnach i saol an phobail. D4 réir sin mas
gearr féin an piosa scanndnaiochta seo, is luachmhar é do6ibh sitid a chuireann spéis i stair
mbhuintir an cheantair agus i stair na ceirde. Fiosréfar san alt seo na radharcanna atd le feiceail
agus cuirfear leo le heolas 6 thoinsi an bhéaloidis agus na staire. Beidh sé mar aidhm aige
seo léargas a thabhairt ar an gcaoi ar féidir eolas fisiuil, eolas scriofa agus eolas 6 bhéal a
nascadh ar bhealach a chuireann lendr dtuiscint agus spéis agus muid ag fiosru gnéithe den
chultar duchais agus den stair ditidil. Fiosréidh mé freisin an chaoi a dtugann an t-eolas seo
deis diinn machnamh a dhéanamh ar cheisteanna comhaimseartha, ceist na timpeallachta,

mar shampla, agus teoirici faoi ‘thdbhacht dite” atd tagtha chun cinn le blianta beaga anuas.

An Lathair
Céibh Aill na Grai a thugtar ar an gcéibh a léiritear sa scanndn.” Ainmniodh i 6 aill thada
iseal atd os comhair na céibhe ar an taobh eile den bhéthar — bothar R336 an lae inniu. T4 an
chéibh f6s ann mar a léirionn an pictitr i ndeireadh an ailt seo. T4 si suite i nDoire an Fhéich i
gCasla, i gConamara’, gar go leor do cheanncheathru Raidié na Gaeltachta agus tamall gearr
roimh an gcasadh 6 thuaidh i dtreo Leitir Muct agus Camus. O tharla go bhfuil athruithe
suntasacha tagtha ar an tirdhreach — ar an mbéthar ach go hdirithe — én uair a rinneadh an
scanndn ba dheacair lthair na céibhe a aithint ar dtus, ach ba leid thidbhachtach dom an
charraig mhor shuntasach sa geulra atd le feicedil fos sa 14 atd inniu ann.* Bhi an chéibh seo
agus céibheanna beaga eile mar { an-tdbhachtach do gheilleagar an limistéir mar gur thug
siad deis do na baid mdin agus feamainn agus earrai eile a luchtu sula ndioltai iad in diteanna
eile ar imeallbhord Chuan na Gaillimhe, agus thug siad deis freisin earrai a thabhairt i dtir.
Cé go mba mhor an chabhair céibh a bheith ar fail, bhiodh slipeanna agus calai nddurtha
dn-usaid go forleathan freisin sna hiteanna nach raibh céibheanna tégtha. Bhi na céadta acu
seo ar fud chésta Chonamara de réir costilachta (O’Sullivan & Downey, 2018: 46.) D4 bhri sin
ni eisceacht ar bith a bhi i gCéibh Aill na Grai agus go deimhin bhi, né t4, céibheanna beaga
eile i bhfoisceacht mile n6 dhé di ar gach aon taobh.* Sa gceann thuaidh de Chuan Chasla

atd si, 6 thuaidh aris de Chalafort cailitil Ros an Mhil, { ar bheagén uisce agus fada go leor 6

2 Derrynea Quay a thugtar de ghnéth uirthi i mBéarla.
3 Ag glacadh leis gur féidir ‘Conamara’ a thabhairt ar an gceantar sa 14 atd inniu ann.

4 Té si seo le feicedil ag 3 n6iméad 20 soicind sa leagan den scanndn atd le fail ar YouTube, sa gculra os cionn
an fhir atd ag iompar an chléibh: https://www.youtube.com/watch?v=vbk6CgE_ZpY.

S Marshampla, siar i dtreo na Ceathrun Rua ti Céibh an Chroisin i gCladhnach agus Céibh an tSruthdin sa
Sruthdn, agus i dtreo Ros an Mhil céibheanna Chaladh na Muice agus seanchéibh Ros an Mhil.

Chuan na Gaillimhe. Ach bhi sé de bhuntdiste aici go raibh si gar do phortaigh an cheantair
agus an-theilitnach da réir sin do lucht bainte agus diolta na moéna. Is cosuil go mbainti
leas as caladh naddrtha ann sular tégadh an chéibh féin. Seo mar a dhéantar cur sios uirthi

i gcomhthéacs Bhord na gCeantar Cang (CDB), a thog céibh nua ar an lathair sna 189odi:

Derrynea Quay, for instance, situated at the very head of Cashla Bay, is a long distance from the
open sea and the fishing grounds. There had been a landing place there from much earlier times and
the small quay had been built in 1883. Because it was already a place well known for the export
of turf, the new pier built by the CDB was most likely provided to facilitate that particular trade,
rather than to assist the fisheries. (Wilkins, 2017: 261)

Is deacair dtiinn a shamhld inniu an scil agus an mioneolas ar naddr dite a bhi ag baddiri
na seanaimsire, agus mar a léirfonn an sliocht seo b’it dhushldnach a bhi in Aill na Graile

béd a stitiradh, go hdirithe sular togadh aon chéibh san 4it:

Interviewees told me of places where people today would be amazed that boatmen were able get
any craft to such a position and to dock there, let alone a hooker or a leath-bhdid. One such place
is Inis Aillte, where turf was taken from by a leath-bhdid “The Swan’, to be brought to Arainn. My
interviewee expressed total amazement, saying that it was ‘unbelievable, that they must have known
every rock, every corner and every current in there’... Another such place is Aill na gCrai in Doire
N¢, where it must have proven extremely difficult to bring a boat into, because of the numerous
rocks which are only exposed at low tides and the absence of any quayside infrastructure there at

that time. (O Sabhain, 2019: 115)

An obair a fheictear sa scannan agus smaointe a spreagann si

Sa scanndn feictear carranna capaill agus asail ag iompar ualai ména agus & bhfdgéil ar bhruach
na céibhe. Is 1éir go raibh an obair seo ar siul ar feadh tamaill mhaith ar an 14, mar go bhfuil
carndin shuntasacha moéna le feicedil. De réir mar atd an mhdin 4 fagdil ann td meitheal oibre
dsocru, 4 lionadh i gcléibh agus & hiompar go dti na bdid. I radharc amhdin feiceann muid
cailin agus beirt bhuachailli ag lionadh cléibh atd lena dtaobh, agus ag cabhrt le fear ceann a
ardd ar a dhroim sula dtugann sé leis é go dti an bad. Is 1éir mar sin go mbiodh 6g agus fésta,
fir agus mna pdirteach san obair seo. Cé gur fir atd ag luchti na mbdd sa scanndn — b’théidir
go deimhin gurb iad na bddoéiri féin iad — t4 cuimhne sa mbéaloideas ar mhn4 a bheith i

mbun na hoibre:

T4 sé suimiuil sna blianta ina mbiodh an ‘Lady’ ag tarraingt mhoéna sa gcéad seo caite gurbh

iad na mnd a dhéanadh an luchtadh. Bhidis ag faire na mbdd ag teacht anios an cuan agus

thosaidis ag iompar na mona i gcléibh go mbiodh na béid luchtaithe acu. Is minic go mbiodh
orthu a dhul trasna ocht mbéd in Aill na Grai. Thégadh na baid méin freisin as béal na habhann
thuas ag Teach Mér Chasla. (O Héalai & O Tuairisg, 2007: 39).

Cé bhfios nach bhfuil An Lady, an bad atd luaite sa mhir sin, le feicedil sa scannén? De
réir an tseanchais aitidil ba i gCladhnach a tégadh i, agus go leor bdd nach {, nios I nd mile
bealaigh 6 Aill na Grai. T4 céibh eile i gCladhnach go deimhin, as ar tégadh go leor ména
freisin.

Tri bhdd seoil atd le feicedil againn sa scanndn. Is cosuil gur bdid mhdra iad, cé go
bhféadfadh sé go bhfuil leathbhdd ina measc. Ba iad seo na baid ba mho agus d4 réir sin ab
theilitnai d’iompar na moéna. Sal4 atd inniu ann rangaitear an bad mér mar bhad idir 35 agus
44 troigh ar thaid agus an leathbhdd idir 28 agus 35 troigh ar thaid, tomhaiseanna a thagann
leis an rangu traidisiunta a dhéantai orthu (Barry & Scott, 2008: 170). Cé raibh an mhéin
at4 sa scannan le cur? Go hArainn b’théidir, n6 go hOran Mér n6 Cinn Mhara né Baile Ui
Fhiachdin, n6 go Cathair na Gaillimhe féin. Ni raibh méin le féil in aice ldiimhe sna hditeanna
sin, rud a d’thag go raibh éileamh an-mhoér uirthi 6 tharla go raibh breoslai eile gann. Thug
sé seo deis do lucht diolta na ména, idir bhainteoiri agus bhadoéiri, airgead a shaothru. Is
fada siar a théann trdddil na ména; ta tagairt ag Ruaidhri O Flaithearta 6n mbliain 1684 do
mhoin a bheith 4 tabhairt go hArainn (1846: 67-8) agus luaitear i bhfoinsi éagsila 6n 194
céad i chomh maith. I gcuntas 6n mbliain 1837, mar shampla, déanann Samuel Lewis tagairt

do na céadta bad a bheith péirteach san obair seo agus i ndiol na feamainne mar leasu:

The town of Galway and a large portion of the adjoining country are supplied with turf from
the district that stretches along the headlands of Kilkerrin (Kilkeran) and Greatman's bays in
this parish; and the inhabitants of the interior, through the medium of Lough Corrib, are hence
supplied with sea-sand and sea-weed for manure. Several hundred boats are constantly employed
in the conveyance of these articles, and during the intervals between the fishing seasons many of

the fishing-boats are similarly occupied. (1837:77)

Luaiter ‘céad’ n6 ‘céad go leith’ bdd a bheith le feicedil i gcuntais bainteach le tus an 201
haois chomh maith, cé gur déigh go raibh cinedlacha eile oibre ar nés tradil earrai siopa ar
sitl acu sin chomh maith (O Béarra & Wigger, 2012: 37; Feiritéar, 2014: 47). Is éir mar sin go
mba obair ar scila mér a bhi ar sitl ag na bdid mhoéna, agus dd mba rud é go raibh sé dam né
d’acmhainn ag lucht déanta Ireland: The Melody Isle bheadh ar a gcumas piosai scanndnajochta
a bheadh ar aon dul le mireanna Chéibh Aill na Grai a dhéanamh ar fud an chésta thiar.
Cuireann an t-eolas seo agus radharcanna an scanndin i gcuimhne dainn gur thug an mhéin,

acmhainn ndddrtha de chuid a dtimpeallachta, deis do dhaoine iad féin a chothu agus go

raibh si ina cuid ldrnach de shaol an phobail. Bhainti i go héitiuil, choinniodh na daoine a
riar féin di mar bhreosla baile, agus dhiolaidis an chuid eile le lucht na mbad. Thugtai ‘méin

chalaidh’ ar mhoin a bhi le diol mar a léirionn an giota seo as agallamh a rinneadh i 1964:

(Cainteoir A): Méin chalaidh, méin le cur go hArainn. Fear ar bith a mbeadh portaigh rathuil
aige bhuel bheadh sé b’théidir a’ féachaint le haghaidh ceathair n6 ctig né sé de luchta baid
mhora moéna a bheith aige le cur go hArainn. Agus sin{is m¢6 a bheadh i gceist aige i dtosach,

caoi agus cuma a chuir uirthi, agus d’thdgadh sé an mhoéin sin go deireadh aimsire.
(Cainteoir B): Agus a... an mhdin is fearr ag gabhail go hArainn?

(Cainteoir A): Bhuel an mhéin is fearr ag gabhdil. .. chaithfeadh sé an mhéin is fearr a chur
go hArainn mar ni cheannédh an tArainneach aon drochmhdin uaidh; ni raibh aon mheas
aige uirthi. Agus bhi an mhoin chomh fairsing an t-am sin agus nach dtégfadh an tArainneach

ach an mhéin ab thearr. (Caint Ros Muc; Caint 4, Roinn 4)

Tugtar tuairim faoin socru airgid a dhéanadh na badéiri le lucht bainte na moéna sa mhir
spéisitil seo 6 Raidié na Gaeltachta a tégadh ¢ Jimmy Cheoin as an gCeathrt Rua in 1973
agus ¢ ag cuimhneambh siar ar a chuid badoéireachta. Léirionn sé freisin an chaoi a raibh na

béadoéiri in ann a geearta a éileamh ar na ceannaitheoiri:
Sibh féin a bhaineadh an mhéin?

O ni muid, ach daoine eile agus muid 4 tégail uathu, an dtuigeann td. An chéad uair ansin,
dhd phunt an lucht a bhiodh muid a thabhairt déibh. Luchtdidis isteach an bad dhdinn. Bhi
go maith ansin; bhi muid piosa deas mar sin ar dhé phunt. Ach rinne muid strike ansin agus
d’than na béid uilig anoir agus nuair a chuaigh muid soir arist — cuireadh fios orainn — fuair
muid dhd phunt déag agus ba mhaith an t-airgead dha phunt déag an uair sin. Bhuel, fuair lucht
na mona cheithre phunt; agus bhiodar thar a bheith buioch ach bhi muide ag déanamh go
maith an uair sin. Ach bhi ‘chuile rud a bhaineann don bhad daor - liinnéir, seolta, blocanna

agus gach rud. (Feiritéar, 2014: 47)

Beirt a bhiodh sa mbad go hionduil, an t-tinéir agus a leathbhadoir, agus 6 thaobh
iocaiochta de is cosuil gurb ¢é an nés a bhi ann go bhfaigheadh uinéir an bhéid luach tri
lucht ména a dhioltai as a chéile agus a leathbhadéir an ceathrt lucht (O Tuairisg, 2001:
15). Luaitear, afach, san alt sin gur thainig athrt néis le himeacht aimsire agus go bhfuair
an leathbhddéir luach gach triu lucht. Mar atd luaite san agallamh thuas bhi ébhar an bhéid

daor agus ba ar an tinéir a thitfeadh an costas. Cheannaiti ropai, seolta, téclai agus a leithéid

i gCathair na Gaillimhe, ach ba i gConamara féin a bhi na saortha cumasacha a chuireadh
iad seo i bhfearas sna béid. O thaobh adhmaid de, cé gur 6 cheantair eile ina raibh crainn
flairseach a d’fhaight{ an t-adhmad leis na baid a dhéanamh go hionduil (Mac Giollarnéth,
1941: 251), bhi na saortha oilte sciliuil ar ghearradh an adhmaid agus tégail an bhaid de réir
munlai a bhi acu féin. Ach ba mhinic a bhaint{ isdid as adhmad raice a thagadh i dtir d4
mbeadh sé feiliunach (Mac Giollarnath, 1941: 251; O Héalai & O Tuairisg, 2007: 39-40), n6
fid amhdin as adhmad portaigh:

Is minic a rinneadh bad de’n dair dhuibh as an talamh agus de’n ghiusach a bhiodh sinte ins
na portacha. Bhiodh an dair is an ghitsach molta le haghaidh glinadh an bhaid. Ni raibh
aon chaitheamh ina gcionn. Bhi an casadh ionntab agus bhiodar cruaidh. (Mac Giollarnath,

1941: 266)

I gCathair na Gaillimhe freisin a cheannaiti an ceaileacé n6 ‘beaifiti’ a d"asaidtile seolta a
dhéanamh roimh theacht ébhar seoil an lae inniu. Ba chinedl caddis trom garbh a bhi anseo.
Aris, afach, feiceann muid idirghniomhu spéisitil idir amhabhar 4 cheannaiti én taobh
amuigh agus scileanna &itidla leis an dbhar a chur in oirigint don cheird; ghearradh lucht
na mbad na seolta as an gcadds agus bhidis in ann iad a choinneail deisithe agus bealaithe.
D’tséidti im, déanta sa mbaile, measctha le tarra leis na seolta a bheald agus a chaomhn ( o)
hlarndin, 2008: 179). Dhéantai seolta as lion roimh theacht an chadais (ibid, 2008: 179). Mhair
cuimhne ar an lion agus na tirgi a dhéantai as i mbéaloideas na ndaoine. Bhiodh garraithe
lin flairseach trath mar go mbiodh éadai 4 ndéanamh as agus go leor dbhair eile bainteach le

baddireacht, na seolta san direamh:

Bhiodh lion curtha ag ‘chuile dhuine beagnach agus bhiodh na mna téighthe bundite na
haimsire leis. Bhiodh na heangacha iasgaigh dhd ndéanamh as an lion agus na téadracha
agus ‘chuile short répa d4 raibh ag teastdil 6 na hiasgairi, agus na seoltai. Agus chémh maith
le téadracha, ropai agus seolta bhiodh éadach déibh féin dd dhéanamh ag na daoine as an
lion. Bhi figheaddiri an-fhairsing. Ni raibh méran chor ar bith d4 cheannacht ag na daoine
ach ‘chuile rud dhd dhéanamh acab. An chéad thear a cheannuigh seol baffaity badh fear de

mhuinntir Ni é as Leitheanach.

Bhi seasamh na mbad agus na n-eangach ar an lion agus bhiodh na mn4 i gcémhnaidhe ag

pléidhe leis. (Mac Giollarndth, 1941: 268)

Tugann an tagairt sin ‘d'éadach d6ibh féin’ muid go dti gné shuntasach eile den scannan-
na héadai baile atd 4 gcaitheamh ag na fir, is € sin na treabhsair agus na ‘bdinin{’ ditiula ar

chosuil le seaicéid iad, agus geansaithe cniotdilte olla futhu sin is cosuil. Bhi an t-amhabhar

—més olann né lion — agus na scileanna déantuis éadai ar fad le féil sa gceantar, 6 lomadh na
gcaorach go sniomh agus deilbh, go fioddireacht agus taillitiireacht. Seo mar a dhéantar cur

sios ar chaighdedn na n-éadai baile 6 thear a mhair i bhfoisceacht mile né dh6 d’Aill na Grai:

Nil tdirne na cdrla le feicedl i dteach ar bith anois déarfainn nd aon chaint air. T4 siad caithte
in dirde. Agus an flainin atd dhd diona anois ’sé an it atd sé dha dhiona sa muileann agus nil
aon mhaith 4nn. An flainin a chonnaic mise a bhiodh a’inn fhéin dhd mbeadh sé a’ baisteach
6n hocht ar maidin go dti an sé trathnéna ni ghabhfadh aon dedir thrid. Ach an flainin atd

anois 4nn aon mhir amhdin t4 td fliuch go craiceann. (CBE, Im 1683, 106. Bailithe 1963)

Mar a thugtar le fios ansin bhi sé de chail ar an éadach traidisitinta seo go raibh sé laidir
agus go seasfadh sé tamall fada, rud a luaitear go minic i bhfoinsi an bhéaloidis (féach, mar
shampla, O Buachalla, 1978.) T4 ceacht le foghlaim againn uaidh seo i saol an lae inniu, saol
an mhearthaisin, na ditheidhmeachta pleandilte, agus na sndithini saorga a thiteann as éadai
agus a dhéanann an oiread dochair don timpeallacht i gcomparéid le holann (IWTO).
Ach mds mian linn é seo a athri ni mér a chur san direamh ar dtds go bhfuil marthanacht /

inbhuanaitheacht agus férsai an mhargaidh glan in aghaidh a chéile:

Environmentalists have focused attention on the ecosystem degradation associated with garment
manufacturing and have attempted, with limited success, to sway the opinions of consumers
to consume less and consume differently. Interventions have had only partial success, because
fundamentally changing consumption patterns represents a threat to one of the logics that underpins
capitalism: the need for the market to grow and economic activity to ever expand or face crisis.

(Brooks et al., 2017: 491-2)

T4 an déantusajocht ditiuil le feicedil chomh maith i ngné shuntasach eile den scanndn;
is é sin na carranna capaill at4 le feicedil. Ach oiread leis na saortha bad, bhi lucht ceirde sa
gceantar a bhi in ann iad seo a thoggil, na rothai cairr san direamh (Chearra, J. & O Cearra
P, 2010: 286). Go deimhin bhi uair ann gur go haititil a dhéantai formhér na n-earrai agus
uirlisi a d"asaidti 6 14 go 14 ach anois dar ndéigh is 6 thar lear a thagann siad, iad mar chuid
de shlabhrai moéra daileachdin idirndisitinta agus go leor de na deacrachtai céanna ag baint
leo agus a bhaineann le héadai. Pardiste atd i bhfoisceacht deich mile de Chasla atd i gceist sa

geuntas seo a leanas, ach d’fhéadfai an méid céanna a rd faoi chuid mhér de Chonamara trath:

Ba pardiste é a bhi in ann seasa go maith ar a chosa féin. Bhi chuile chinedl cedrdai ann dar
theastaigh ins an am agus nil sé méran blianta 6 caitheadh cuid acub i dtraipisi. Bhi gaibhne,
tiodéiri, téilliviri, sidinéarai, cipéarai, caoladdiri, tuioddiri, dstéiri, siopaddiri, stiléarai,

sibin{ agus gréasai ann agus rinne siad sin ar fad freastal ar a bparaiste féin. (ibid. 2010: 286).

Ceist do 14 nios faide anonn is ea an bhfuil rél ag an déantus 4ititil i saol an lae inniu né an
mbeidh muid i gcénai i dtuilleamai dbhair a importdiltear. T4 sé de chumhacht ag radharcanna
ar nds na gceanna a theictear in Ireland: The Melody Isle muid a chur ag smaoineamh ar a

leithéid de cheisteanna comhaimseartha.

Roinnt smaointe faoi thibhacht dite agus traidisivin
Ta sé de chumhacht ag na radharcanna freisin dul i gcion ar r gcuid mothuichdn, go héirithe
agus muid indr seasamh san &it ar tégadh iad. Cuireann siad muid ag machnambh ar nddur

agus duchas dite agus an chaoi a bhfuil diteanna in ann dul i gcionn orainn:

For decades, humanistic geographers and environmental psychologists have studied people’s emotional
relationships to places. Yi-Fu Tuan’s (1974, 1977) now classic work is among the first to examine
the ways in which people attach meaning to place. He argues that what begins as undifferentiated
space’ evolves into ‘place’ as we come to know places better and endow them with value. Thus
places acquire deep meaning through the ‘steady accretion of sentiment’ and experience (Manzo

& Perkins, 2006: 337).

De réir na tuairime seo déantar it de spas nuair a chuireann muid ‘aithne’ air. Gaolmhar
leis seo ta coincheap de chuid léann an chultair abharthaigh — gur féidir le ‘rudai” scéal n6
beathaisnéis da gcuid féin a bheith acu, agus go bhfuil siad in ann dul i bhfeidhm ar dhaoine,
rud a dtugtar gniomhi® air (Gosden & Marshall, 1999). Ni mér, afach, ‘scéal’ dite a bheith
ar eolas ag duine i dtosach sula dtiocfaidh an aithne seo chun cinn, mar gurb é a scéal a
thugann a pearsantacht féin don 4it, an deep meaning’ até luaite thuas ag Manzo agus Perkins.
Bhraith mé féin an chumhacht seo nuair a chonaic mé an scannén ata faoi chaibidil anseo
den chéad vair agus nuair a d’aithin mé an lithair. Ba mhinic roimhe sin a thiomdin mé thar
Chéibh Aill na Grai gan méran suntais a thabhairt di, ach anois t4 mo mheon i leith na hdite
athraithe go moér. Nuair a chuaigh mé le pictiur a thogdil den chéibh mar atd si inniu d’théach
mé le seasamh sa spota céanna inar tégadh ceann de radharcanna an scanndin agus chuaigh
an ldthair i gcion orm i bhfad Eireann ni ba mhé né mar a rachadh mura mbeadh scéal na
haite agam. Bhi saibhrid eispéiris i gceist; an méid a bhi os mo chombhair anois lan de bhri
agus de bheocht, a bhuiochas sin don scanndn agus don eolas gaolmhar a bhailigh mé. T4
tuairim ann nach agleibhéal an duine aonair amhdin atd a leithéid in ann tarlt ach ag leibhéal
pobail freisin, agus go bhfuil sé in ann machnamh agus cumasu a spreagadh: “The importance
of knowledge of rural landscapes would help the community reconsider its territory, keep its local

identity, analyse and reconsider the benefits of the space which it possesses’. (Onica, 2019: 248)

6 ‘Beathaisnéis’ agus ‘Gniomht’ a thugaim anseo mar aistriichdn ar ‘Biography” agus ‘Agency’

Té sé d’ddh orainn go bhfuil cuid ldrnach de ‘scéal’ na gcéibheanna ditiula i gConamara
fos linn, is ¢ sin na huicéiri féin atd fos le feicedil i go leor diobh. T4 an athbheochan spéise
agus brdéid a thdinig chun cinn le breis is ctipla scor bliain anuas tar éis na baid shainitdla seo
a thabhairt sldn. Ni mér, 4fach, ré fhada na mbad mar bhiid oibre a thabhairt chun cuimhne
chun an scéal iomldn a fhail — an chaoi a raibh sli bheatha 4 baint amach ag an bpobal 4itiil
as saothru agus traddil na ména; na daoine a d'oibrigh sna réimsi éagsula den cheird seo, na
hditeanna ar sheol na bdid, a stair agus a seanchas. Cuireann foins{ an bhéaloidis agus na staire
cuid den scéal seo ar féil duinn, ach silim go bhfuil cumhacht faoi leith ag baint le hiomhdnna

agus mireanna fise, an piosa Gd 6 Ireland: The Melody Isle ina measc.

Mar atd agus mar a bhi: Céibh Aill na Grai inniu
agus iomha 6n scannan ‘Ireland: The Melody isle’:

fomh4 6n scannén ‘Ireland: The Melody Isle’ le caoinchead
The Travel Film Archive / Archive Farms

